
SECUNNO.








Ma Pretiosa che non potea scire,

E se sentea schiattare de martiello

Pe non volere ntutto ashevolire

Da lo puzzo chiammaie no scolariello,

Che le screvette quanto sappe dire

C’havea no bello nciegno, e cellevriello,

E fecero na lettera ammorosa,

Bene mio bello è che pentata cosa.



Magnifeco (dicea) muto lustrissemo,

Che me faie spantecare è ire nzuoccole

Segnò Cenzullo mio caro, e bellissemo,

Chiù saporito ca non sò li vruoccole,

Deh vienem’a trovare ca cortissemo

Haie tuorto, e non me fare tanta nguoccole:

Viene musso mio d’oro à conzolareme

Se no sò resoluta de sbentrareme.



Subeto la chiudette; e seiellaie

Co pane mazzecato, e lo scolaro

Pe farele piacere la portaie

A Cienzo zuo moscoliato, e caro,

Ntra tanto onne vaiassa se trovaie

Lo Guzzo, è gia contente ne restaro,

Ma la Vaiassa onne patrone aspetta

Non la vedenno vace à lo trommetta.



Ieze lo banno mò per la Cetate,

E se iettaie à lo Mercato, à l’Huorto

De lo Conte, perzì à la Caretate,

A l’Arua catalana, en miezo Puorto,

Ne maie da li patrune foro ashiate,

Ed era lo trommetta miezo muorto

Decenno onne patrone eie cortese,

Ed à chi l’ashia dace no tornese.



Ma
B 5











[image: ]

[image: ]

Estratto 'e "https://nap.wikisource.org/w/index.php?title=Paggena:La_Vaiasseide.pdf/41&oldid=123721"


					Categurìa annascusa: 	Paggena leviello 4 - fernuta




				

			
			
		

		
			

		 Sta paggena venette cagnàta ll'urdema vota 'o 25 mar 2021, 'e 23:22.
	Chistu testo sta pubbrecate cu 'na licenza Creative Commons Attribuzzione-Condividi tale e quale;
ce ponno stà ate regule ccà e llà.
Vedite 'a paggena Termini pe ll'uso pe n'avé cchiù nfurmazzione.



		'Nfurmazzione p''a privacy
	Nfurmazzione ncòppa a Wikisource
	Avvertimiente
	Codice di condotta
	Sviluppature
	Statistiche
	Dicerazzione ncopp'ê cookie
	Vista p''o cellulare



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







